
. HEBREW
sinmuy amunagw
Tuptsiwni’yungamuy amumi Péni

God’s Word through His Son

1 Ura God pay hisatnahaqaqw qa stis haqam,
piw qa supwat akw itanamuy amumi lavay-
hti, hakimuy lavay’aymuy amuhpiy’o. 2 Nikanw
pam yepehaq so’nwamiq pituqw itamumi lavay-
htikanw, pu’ pahsat Tiy ahpiy’o. Ura pam put hapi
aw sohsok hihta noanigey put aawna; pi put ahpiy
pam sohsok hihta yuku. 3 Noqw pam 06qallavayiy
akw sohsok hihta poniniytoyna. Pam nay lomata-
lawnwayat akw talni’ta, piw Nay hin hintanwugat
nuhtumi mahtakna. Pam pas nap itahqaanhtipuy
ayo yuku. Pu panhtige pam Oveqatsit ep Kaptsiw-
tagat putvaqge qatuptu.

The Son Greater than the Angels

4 Nihge God honviaymuyatuy amuhpenihge pas
pavan nuknwat namtakna, sam pi pam God
Tiatnihgey pan tunwantiwa, noqw God honviaymat
ga put timatu. S Ura God Tiy aw yan lavayhti:
Um hapi Itii, it taldonvagat ep nu Unaniwhti, ura
kita. Piw yan’i: Nu put ndatni, noqw pam itini,
yan’i. Puyaw sen pam hisat honviaymuy himuwat
aw pan lavayhti? Qae. 6 Nikanw pam honviaymuy
amumi yanwat lavayhti Tiy tGwagatsit aw tavihqee:
Uma put pas hihtay’yunwni, ihonvia’yam sohsoy-
amu, yan’i. 7 Pu pam pumuywat yan lavayhti:

Pam honviaymuy huhukanwtuy pan yukunwu, pu
tumal’aymuy o6hit wupa’leletaqgat pan’i. 8 Nikanw
pam Tiy aw yan lavayhti: Um hapi God-nihge
yumosa monw’iwtani. Um monwkoy’kanw nuh-
tumi tuyqawi’kanw sianhinmani. 9 Um hapi pas
suan hinwisqamuy ep hahlayhti, pu qaanhin-
wisqamuy aw ga suhtaq’ewa; paniqw hapi oviy
God Una un monw’asnage, un uhsinosnwamuy
amuhpenihge pas pavan hahlaytavinma. 10 Pu
piw yan lavayhti: Pu um’i, Tutuyqawhqa, um yay-
hniwhqat epeq tawagqatsit yayhniyat wunuptsina.
Um uhmay akw tokpelat yukuhta. 11 Pam pay
sulawhtini, nogw umwa ga hinwat hinhtini; pu
pam pay yuwsit an sakwitini. 12 Nogqw um
put usimnit an ndmOmnat ayo tavini, noqw pam
nahoynwaniwni; nikanw um hapi pas ga alontini,
pu uhgatsi pas qa hagami sohtini. 13 Yanta,
piw pam Tiy aw yan lavayhti: Um hak iput-
vage gatuni, nu uhtuwgamuy anwutaqw puma tmi
magqaptsi’yunwnigat aw pahsavoo. Noqw ya sen
pam honvia’'yatuy himuwat aw hisathagam yan
lavayhti? 14 Puma pi sohsoyam hikwsininwunihge
nuhtumi unanwtavi’yunwniqe ayatiwya, imuy ayo
nénaknigamuy amumi tumalay’yunwnige oviy’o.

2

The Great Salvation
1'Yaniqw oOviy itam hihta nanaptaqey pas kurs
hin aw qga pas tunatyaltotini, nap hisat pi itam
put angw lasyani. 2 Taq God honviaymuy amuhpiy
tutavot nuhtumi matapge pas Oqgalay akw put aw

antsana; nihge ansakis hak mewnit aw qa tuqay-
vastaqw, pu sen tutavot anqw lasq, God hakiy
suan put ep hinwat yukunanwu. 3 Nikanw pam
yepehaq Tiy ahpiy itamuy hin ayo nénakniqat ita-
muy aawna. Noqw itam it lavayit qadwihintaqgat
aw ga unanwtapye’ hin ayo noénakni? Pi ura
Tutuygqawhqa pas nap itamuy mohti put dawna,
nogw put aw tuqayvastotagam pu’ tuwat ita-
mumi put matapya. ¢ Noqw God piw pumuy amu-
mum tumalay’kanw pumuy amuhpiy katumalta.
Pam put akw pumuy suan lavayhtotiqat tuawi’ta.
Pi pam Qahovariwtaqat Hikwsit ahpiy kuwahtiput
hin tunatyawtagey pan sinmuy nanap huyta.

The Leader of Salvation

5 God ga honvia’yatuy tliwagatsit natoniqat aw
monw’oya. Pi tGwaqatsit natonigat nu yuaata.
6 Nikanw hak God aw tawit an thvintage aw
pangawu: Ya sino hak himuniqw Oviy um put
w’ni’ta? Ya sino himu hakniqw oviy um put aw kik-
inumvohta? 7Pi um put pay hihsavo honvia’yatuy
ga amunk pitsiwtagat pan yuku. Nikanw it atsve
pw’ pam pas himuniwhtikanw piw kaptsitiwniqat
um put enem yuku; piw um uhtumaltipuy aw
put monwtavi. 8 Nihqe sohsoy himu put aw
magaptsiwtanigqat um put aw noa, yan’i. Pi
pam sohsok hihta put aw maqaptsiy yantaniqat
Oviy put atpikage tanatage qa hihta péta. Noqw
pay pi itam qa sohsok hihta put aw maqaptsiy
yantaqat aw yorikya. 9 Noqw itam Jesus pas
himunihqat, pu piw kaptsitiwhqgat aw tayyunwa.
Ura pam hapi hihsavo honvia’'yatuy qa amunk
pitsiwtaqat yukiltige, sinmuy sohsokmuy amunem

kanavot, mokniqat God pan put enem yuku, ita-
muy Okwatuwhgee. 10 Noqw Jesus Christ ayo
nénakqamuy tsamga pas pasiwtanige Oviy nawus
kananvotpit an kuyva, ispi God sohsok hihta nénen
yukuhga kaysiwhgamuy timuy lomagqatsit aw
tsamniqey nawaknakanw, Tiy enem pan tunatyaw-
taq’o; pi putniqw pam lomahinta. 11 Pi hakim
God timatniwhtotiqgam hapi Jesus Christ atsviy put
timatu. Nihqge Oviy put amum stkw nay’yunwa.
Noqgw oviy God Tiat pumuy tupkolawniqgey qa
hahmana, nikanw pangawu: 12 Nu un itupkomuy
dawnani; nu uhsinomuy amuhsonve umi tayaw-
inpit tatawlawni, kita. 13 Pu piw yan’i: Nu put
hapi aw yantani. Pu piw yan’i: Yep nuu, God
timuy inumi ndéahgamuy nu pumuy amumuma.
14Nogw hakiy timat stin tokoy’yunqw, piw unwdam
suntanwu. Noqw pay Oviy piw Jesus nap ita-
mun yukilti, pam moke’ it Nukpanat simoknaniqe
oOviy’o, it hakiy tukwyantaniqey aw Oqalat as pasi-
wtaqata. 15> Nen itamuy yahpiy hagahpiy moki-
wuy ga mamgasyaniqat itamunem yukuni, ita-
muy itahqatsiy an ahsupoq put mamgasyaqa-
muyu. 16 Pi suyan pi pam ga honvia’'yatuy amun
tokoy’vat, Abraham timuyatuy amun tokoy’va.
17 Yaniqw Oviy pam pas nawus sohsok hihta an
tupkomuy amun yukilti, pumuy amunem God
awwat mohpeq monwinige Oviy’o. Nihge pam
tumalay ep sdanhinmage pumuy Okwatuwhgqe, nap
natapge pumuy qaanhtipuyamuy ayo yuku. 18 Pi
pam pas nap aw unaheviwhgey ep kanavotqe, Oviy
pam unaheviwyagamuy amumi unanwtapnigey
aw pasiwta.

3

Jesus Greater than Moses

1 Noqw oviy’o itupkomu, uma God timatu, piw
put timatnihgey pan hinwisniqey aw wanwayniwya.
Kurs uma Jesus Christ itahtuptsiwniy itamumi
kwusivaniqe Oviy ayaiwtaqat aw wuwayani, ita-
munem God awwat mohpeq monw’iwtaqat aw’i.
2 God hihta aw put taviqw, an ahsupoq pam suan
hinma, ura hin Moses God timuyatuy amumi pas tu-
natyawmagat pan’i. 3 PiJesus hapi Moses epnihqe
pas pavan kaptsiwtanigey hihkay’ta, pi Kivituy
mohpeqnihga put amum yesqamuy amuhpeni-
hqe pas pavan kaptsitiwa. 4 Pi sohsokmuy Kivituy
amunaqw suhka mohpeqninwu. Noqw sohsok
hihta aw mohpeqnihqga hapi I’ God. 5 Noqw
Moses tumal’ayat an God timuyatuy amumi moh-
peq wunuhge sian tumalay’ta; nihqe God itamumi
hin lavayhtiniqat pam anwu pay tuawi’ta. ¢ Noqw
pay Christ God tiatnikanw timuyatuy amumi moh-
peq wunu, nihge suan tumalay’ta. Noqw itam
God timatu, kurs ylmosa put qapévewnayee, pu
hahlaykahkanw hihta aw ydrikyanigey tunatyayat
ga wilekni’'yunwee.

A Rest for God’s People

7Yanta hépiniqw, Oviy ura Qahovariwtaqa Hikwsi
pangawu: Kurs uma pu’ tawat ep put tOnayat
nanapte’ 8 Uma ga nawuko’nanwtotani.  Ura
umunam gayeésiwhpuvehagam inumirohomhtotiqe
nuy puhtsemoknaya. 9 Ura puma inumi hepya,
piw inumi tuwantota, 16p sunat yahsanwuy an
itumalay aw taywiskahkanwo; nogqw uma qa



HEBREWS 3:10 Vi HEBREWS 3:19

amun hinhtotini. 10 Paniqw Oviy nu ephagam
gatsivaptsiwyungamuy amuhpe qahahlayhtiqe
pangawu: Puma ylmosa unanwpeq inunaqw
lahsiwyunwa, pu puma haqge’ itunatyay qa
tuwi’yunwa. 11 Noqw Oviy nu itsivutige pas
Oqalat pan lavayhti: Pay puma pas nawus soon
hagam nasunwnayanigey aw Okini.  Ura pan
pey’ta. 12 Noqw Oviy’o itupkomu, uma nanami
tunatyaltotini, taq nap hisat sen hak God pas
gatuhgat angw lahse’, qalomé&’nanway akw God
pévewintini. 13 Uma nagavo nadkwhantani, nat
umunhem (énitniq’d, taq sen umunaqw hagawa
gaanhtiput unatwiyat ahpiy a’né unanwtini.
14 Ura itam Christ aw tatuptsiwa. Nihqe kurs itam
ga haqami nan’eknaye’, yamosa itahtuptsiwniy
an hinwise’, itam put amum sohsok hihta
makiwyani. 15 Ura nu panqgawhq tutuvenit ep yan
pey’ta: Kurs uma pu’ tawat ep put tOnayat nanapte’
uma ga nawuko’nanwtotani. Ura umunam inumi
rohomhtoti. Noqw uma ga amun hinhtotini,
yan’i. 16 Taq ura hagawat as nanaptat, put
puhtsemoknaya, nikanw pay ga sohsoyam
Moses amum Egypt angw nodnakgqam panhtoti.
17 Nogqw ya hakim 16p sunat yahsanwuy an put
unanwmoknaya? Pay ima hakim piw qaanhtotiqe,
qayeésiwhpuvehagam sulawhti. 18 Noqw ya pam
hakimuy amumi pas ga owilvayhtige pas soon
hagam nasunwnayaniqey aw Okinigat pangawu?
Imuy an qatuptsiwni’yungamuy amumii. 19 Noqw
Oviy pay hapi puma pas ga tuptsiwyage soon
panso yunni.

4

1 Nogw oOviy’o, itupkomu. Itam hagqam
nasuhwnayaniqey aw Okininigw itamunem nat geni.
Nikanw itam tunatyaltotini, taq ka umunaqw
hagqawa pansoq ga pituni. 2Pilomatuawi pumuy
amumi yuaatiwhga piw itamumi yuaatiwa;
noqw pay put lavayit akw puma gqa monwvastoti,
pi puma as nanaptat ga tatuptsiwa. 3 Pi itam
an tatuptsiwagam haqam nasunwnayanigey aw
oki, hin pam lavayhtigat pan’i: Nu itsivutige
pas pangawu: Pay puma pas soon hagam
nasuhwnayaniqey aw Okini, nu kita. Pi pam pas nap
tGwaqatsit yayhniwhqgat pepeq tumaltaqgey yuku.
4 Oviypi ura pam hdge’wat tsane’sikis talonnit
yanwat lavayhti: Pu God tsane’sikis talonnit ep
sohsok tutmalay angw nasunwna. > Nit pu yep
piw nat pangawu: Pay puma pas soon hagam
nasuiwnayanigey aw Okini, nu kita. ¢ Noqw pay
hagawat pas nat soon pansoq aw ga Okini, pu
imuy hakimuy amumi pam mohti yuaatiwhq
puma qa thtuptsiwhqe Oviy aw qa Oki. 7 Pu piw
nat pam sukw talonnit tuwantaqe, David ahpiy
pangawu: Puu, kita, pay hisattiq’0; pi ura pangawu:
Kurs uma pu’ talénnit ep put tonayat nanapte’,
uma ga nawuko’nanwtotani. 8 Pi as Joshua pumuy
nasunwnanaqw soon God put atsva piw nat itamuy
pansoq Okiniqat tokiltoynanigey pangawni. ¥ Nogw
oviy hapi God sinomuyatuy nasunwnayaniniqw
amunem nat geni. 10 Pi nasunwpiyat aw pdkihqa
piw Oviy nap hintsakpiy pahsavo hintsaknwu,
God hintsakpiy panhtigat pan’i. 11 Nogqw 0viy
God itamuy hagam nasunwnayanigat itamunem

geni’taqw, itam pansoq Okinigey qanatusi’yunwni;
taq naphisat sen uma hagawa pumuy amun
qatuptsiwni’te’, pansoq qa pituni. 12 Pi God
lavayiat tayta, piw a’no lay’ta. Pam sipwuvahpit
an nan’ikage an qalay’ta; nihqe hakiy unanwayat
hikwsiyat angw nahoy tukuniqey Ogalay’ta, piw
hakiy Oqawiyat Ogayat anqw nahoy tukunigeyu.
Pam hakiy tutnatyayat piw wuwniyat himunihqat
hakiy aw susmataqtanwu. 13 Pi itam nawus God
aw natuhtualyani, sohsok hihta navoti’taqat aw’i.
Nogw sohsoy himu yukiwtaga put aw susmataq’a;
gahimu put aw tupkiwta.

Jesus the Great High Priest

14 Noqw itam itahtuptsiwniy ep hitrs honni;
pi God Tiat, Jesus Christ Omiqatsit aw pdakihge
God awwat mohpeq monw’iwta; nihqe pepeq ita-
munem nawakinma. 15 Pi itamuy qadqawi’'yunqw,
itamunem nawakinmaga sohsok matsi’tage itamuy
Okwatuwa; pi pam pay itamun sohsok hihta an
unaheviwkanw, pay qa hagam qaanhti. 16 Noqw
Oviy itam qamaqdasneveq God monw’atsvewayat
aw Okini, nen itam pep nuokwayat kwusuyani; pu
itam sdonhtote’ ndokwayat akw paanwniwyani.

S

1 Pi uma navoti’yungw, God Jew- sinmuy
amunaqw hakiy namorste’, put awwat mohpeq
put monwtavinwu. Noqw pahsat pu pam sinmuy
amunem God aw okiwlawnwu; nihqe pumuy
amunem hom’oyiyamuy God aw ndanwu; piw

gaanhtipuyamuy ep hihtuy géyanwu. 2 Nikanw
pam pay pumuy amun Sinonihge Oviy qa pasiwta;

nihgqe Oviy pam tutavot ga navoti’yungamuy,
piw put anqw lasyagamuy Okwatuwnigey tuwi’ta.
3 Pam sinonihge nawus nap qaanhtipuy ep hihtuy
ninahwu; pu pahsat sinmuy qaanhtipuyamuy
ep piw amunem hihta ninanwu. 4 Noqw soon
hak God awwat namonwtapnwu; nikanw God
hapi hakiy monwtapnwu; ura pam Aaron put
aw tavi; pu put ankyagamuy piwu. 5 Noqw Oviy
Christ God awwat mohpeq monwtaviwhge pay qa
nap natsokana, nikanw pay God put naat pan
put yukuna Ura pam put aw pangawu: Um
hapi itii, it tawat ep nu Unaniwhti. 6 Pay ura
pi pam piw hagam pangawu: Um hapi pas sus
God awwat monwi, Melchisedec tuwiyat an’i.
7 Ura Christ nat tiwagatsit ep qatuhqe, God aw
okiw nawaknage, a’n6 pakkanw pas naokiwlawu,
hakiy mokiwuy anqw put ayo tavinigey aw 0qalat
pasiwtaqat aw’i; nogqw nawakinpiat hu’waniwa,
pam Nay aw tugayvahsi’'maqw oviy’o. 8 Pay
as pi pam God tiatnikanw hihihta an kanavotqge
put aw tuqayvahsi’maniqey tuwi’va. 9 Pu pam
hin hintaniqey an yukiltiqge pep pu’ pam aw
tlgayyungamuy sUs ayo Oyanigat pan Naat put enem
yuku. 10Pi God hapi putawwat mohpeq monwtavi,
Melchisedec tuwiyat an’i.

Warning against Falling Away
11 Noqw itam as Melchisedec wihak hin lavay-
htotiniqw put pangawniqw gatuvosi, uma qa Its
nanaptanwuniqw 0viy’o. 12 Uma wiiyavo Christ aw
tuptsiwni’yunwa, anwu as uma sinmuy tutuqay-
nayanikanwo, pay nat hak pas God lavayiyat pas

pu’ pas umuy tutugaynanigat uma pepya. Uma
titipostuy amunyunge pihut-sa nanawakna; nihqge
uma kurs hin hurut nésiwhqat katotini. 13 Pihut-sa
akw qdatuhga suantagat gatsit, pu qasuantaqgat qa
matsi’taqey antanwu; pi pam qadqawi’tanwunihgee.
14 Noqw pay tukwsiwyungam hurut nosiwhgat
soon ga katotini, pi puma ylumosa put ndnovagqe hi-
htalolmatnihqat, pu qalolmatnihqgat matsi’'yunwa.

1 Nogqw itam hihta pay tutuqayyaqey
ga puvut-sa yuaatotat, momi  hdyokye’
tukwsiwwisni. Itam pay itahhintsakpiy itamumi
gahimuniwhtiqgat anqw lasyage God qapévewnaya.
2 Pu itam pay kuyit akw tuvoylatiwhqgat hihta
tuawi’'taqat nanapta; pu Hikwsi hakiy hin
Oqalmaganwugat itam pay navoti’'yunwa. Pu
so’pum ahoy yesvaniqat hak itamuy pay
tutuqayna. Pu God sohsokmuy itamunem Sus
hin yukunigat itam pay tuwi’vaya. 3 Noqw yahpiy
pw’ itam hihta akw Ogawhtotanigey putwatyani,
kurs God pan itamunem yuki’taniq’de. 4 Pi uma
sis unanwtalawvaya, pu Oveqatsit anqw hihta
kuwahtiput anqw yukuya, pu Qahovariwtagat
Hikwsit nuhtum makiwya, 5 Pu sofiawnen God
lavayiyat lolmat anqw yukuya, pu qatsit natoniqat
ep hihihta 6qalat anq’®é. 6 Nikanw kurs uma
God pohuyat angw lasyaqw, kurs hak umuy
God aw ahoy tsamvani. Sofiawnen pi uma
nankiwakw God Tiyat piw nahoylehtsit aw
muayat, nuhtutpik put hamantoynayani. 7 Pi
tutskwat aw ga stus yokvaqw, pam mowaiwkanw,
piw put tumalay’yungamuy amunem hihta

aniwnanwunihqga God unanwveninwu. 8 Nikanw
I’ himu tsutskuy’yunga pu kutay’'yunqa pay
ayo yukiwnwu, nihge papu pay maspiwnige,
oviy taqtsokiwnwu. 9 Nikanwo, aw iunanwam
itupkomu, namahin pi as nu yan hingawkanw
ga pas pas umuy tuawi’ta, nikanw nu umuy
gapévewna, pi hak ayo yamakgey hin qatunwugat
uma pan yése. 10 Nogw God qa hihta ep
gasuantage umuhtumalay soon ga tunatyawtani.
Pi uma put aw unanway’yunge Oviy sinomuyatuy
amumi unanwtavi’'yunwa, piw nat amumi
unanwtavi'wisa. 11 Noqw uma ylmosa nanani
unanway’yunwnigat nu okiw as nawakna, nen
uma umuh’ahsatiy sohsok 0Omahtotani, pu
umuh’unanwvahsiy aw yorikyani. 12 Ura hakim
God awiniyat qapévewnayaqe (a nan’eknayat, pas
antsa unanwvahsiy aw yorikya. Noqw pan piw uma
gapévewnayakahkanw qa nan’eknayani.

God’s Sure Promise

13 Pi ura God Abraham aw hihta pasiwnaqe
kurs hakiy pas pavannihqat aw yankanw Oqalat
lavayhtinige nap tunwniy aw yankanw lavayhtiqe,
14 Pangawu: Pay nu pas nap soon un qa
hahlayhtapne’, 6gawhtoynani, pu un natkotoynani,
kita. 15 Noqw Oviy pam qa yavaiwkanw an
kuyvage put aw awinit aw yori. 16 Pi sino hakiy
pavannihgat aw yankanw qadwilvayhtiniqgw pahsat
pay puma lavayiy sohtapnayanwu. 17 Noqw
Ooviy God itamuy paanwanigey itamuy &aawnage
nap nathwaniy aw yankanw qaowilvayhti. Noqw
Oviy pam tunatyay pas soon ga alontanigat itam

navoti’yunwni. 18 Pam awiniy, piw lavayiy soon
alontani, pu pas soon atsatani; noqw Oviy itam put
aw taga’nanwtotige watqagqam wikoq unanwtote’
God hin itamuy aawnagey pan itamuy ayo Oyaniqat
itam navoti’'yunwa. 19 It yan unanwvahsit itam
pasiwyunwa, pu put aw yankahkanw itam
hars honni; pi pam pas qa hinwat hinhtinwu.
Christ hapi aw itam yanyunwa, hakiy Oveqatsit
ep qatuhgat aw’i. 20 Pam itamuhsavo pansoq
pakihge, itamunem Nay aw naokiwlawu. Pi
pam Melchisedec tuwiyat ahpiy God awwat
susmohpeq sis monwtaviwa.

7

The Priest Melchizedek

1Pii’ hapi hak Melchisedec Salem ep monwi, pas
Sus’oveqnihgat God awwat wimmonwi. Ura pam
Abraham ahsawvaqe, aw 0qala, pam momnwituy
hagqam sulawhtigat angw ahoy pitutoq’é. 2 Noqw
Abraham sohsok hihta sun pakwut-sikivo
oyiwyungat angw sukw oyiwhgat put maqa.
(Melchisedec tunwniyat namtokiwhqge monwi suan
hinmaqa I’nihge pam’i; nikanw pay pam piw
Salem ep monw’iwtaqe oOviy monwi kwakwhat
unanway’taga yan tunwantiwa, pi Salem kwakwhat
qatsii’nihqge pam’i. 3 Hak ndatnihqat, pu ylatnihgat
ga hage’ pey’ta, pu hakim put kwdmatnihgam
ga navotiwta, sen timatnihqam ga navotiwta.
Pam hisat tihtiwhqat, pu hisat mokqgat pam qa
pey’ta. Pam yan God Tiyat an yukiwta; pam
yumosa God awwat monw’iwta.) 4 Meh, I’ hak
pas pavan a’nd himuu. Ura Abraham itahwu’ya

hakimuy momnwituy KigOtage pumuy poswa;
nihge tukwhaniy pakwut-sikivo oyahtaqe, sukw
oyiwhqat Melchisedec aw noa. 5 Noqw Moses
pan tutaptaqw, imuy Jew- sinmuy amunhaqw
God awwat momnwit, Levit ahpiyvimat pan
tuwi’yunwa. Puma sinomuy amunaqw hihta
pakwut-sikivo oyiwyungat anqw stukw oyiwhgqat
Omalalwanwu, namahin pi as puma sinomuy
amun Abraham timatu. 6 Nogqw Melchisedec as
ga Levit- sinomuy amuhpiynikanw, Abraham
angw put Omahtat, pu Abraham 0qala, pay pi ura
God Abraham 0Oqalaniqey aawna. 7 Noqw itam
navoti’'yunqw, hak pavansino hapi s0gavunwsinot
Oqalaninwu. 8 Nogqw ima Levit ahpiyvimat
sinomuy amunhaqw Sivit Omahtotagam pay soa;
noqw pay 1 Melchisedec itanay Abraham
angw put Omahtaga pam mokqgat I’ qa haqam
tutuvenit an pey’ta. 2 Pu as nu piw pangawniqw i’
Levi sivit Omalawhga sofiawnen Abraham ahpiy
put pan oyiwtaqat Melchisedec aw matavi.
10 Ispi Melchisedec Abraham ahsawvaqw,
sofiawnen pam Levit geniyat ep wunu, Oviy
pi Levi put ahpiyviyniq’é. 11 Ima Jew- sinom
God awwat momnwituy, Levit ahpiyvimuyatuy
amuhpiy tutavot makiwya. Noqw pay pumuy
tumalaam ga pasiwtaqw, Oviy nawus God sukwat
monwtavi-it Jesus Christ. Pam hapi qa Aaron
ahpiy’o, nikanw pam Melchisedec an monwtaviwa,
God ahpiy’o. 12 Nogqw ason God hakiy Judat
ahpiyviyat monwtave’, nawus pahsat pam tutavot
alontani. 1314 Pi itam navoti’yunqw, Jesus ga
Levit ahpiynit, Judat ahpiy’o. Puma hapi as qa

wimmonwnamorstiwya; pu Moses qa pumuy put
tumalmagqa.

Another Priest, like Melchizedek

15 Pu nat pas i’ piw susmataq’a: Pas hapi Christ
Melchisedec antaga God awwat monwtaviwa.
16 Pam naitniwnigat tutavot ga put ahpiynit, pas
gatsit gaso’taqgat Oqalayat ahpiy put aw taviwa.
17 Pi pam put pan lalvaya: Um hapi Melchisedec
tuwiyat an pas sis God awwat monw’iwta.
18 Suyan pi mohti hin tutaptiwhqga qa 6qalanige,
pu qa apitiqe oviy ayo yukiwa. 19 Pi pam pep hin
tutavo qa hakiy pas suyan hin hintaniqat antsana;
nogw pay tutavo ayo yukiwhgq, itam pu’ hapi hihta
pas pavan nuknwat aw yanyunwa, it Jesus aw’i;
nihge put hapi ahpiy itam God aw 6kiwta. 20 Meh,
God Jesus put awwat monwtapge pas pavan put aw
lavayvasiwna. 21 Ura pam hisat Aaron ahpiyvituy
monw’oyhge, ga hihta pumuy amumi pas suyan
pasiwna. Nikanw pam Jesus monwtapge, put aw
pasiwnaqge aw pangawu: Tutuyqawhqa hapi pas
Ogalat lavayhtiqe soon alOntani; nihqe pam 0mi
yan lavayhti: Um hapi pas Melchisedec tuwiyat
anwat God awwat pas siis monwtaviwa. 22 Noqw
Ooviy God itamumi hihta nuknwat pasiwnaqw,
Christ pas nap put aw antsanhtani. 23 Pu pay
pas pi antsa Aaron ahpiyvit kaysiwhqam God
awwat monw’iwyunwa, pi himuwa moke’, panso
pahsavoninwuniqw oviy’o. 24 Noqw Christ hapi pas
sutsep gatuhge, Oviy qa nahlaknwugat God awwat
monwgenit makiway’ta. 25 Pantaqw hapi dviy pam
put an God aw Okiwtagamuy pas siis ayo Oyanigey
aw Ogalat pasiwta, suyan pi sutsep gatukanw,

amunem lavayi’'maniqey oviy’'o. 26 Pi pantaqa
God awwat susmohpeq monwi suitamuhpee,
gahovariwtaqga, ga nukpana, ga hihta akw hintaqa,
qaanhinwisqamuy amunaqw lahsiwtaqga, pas
Oveqatsit yupqOvage pakihga. 27 God awwat
momnwit pi nagavo put aw hihtuy gdyantotanwu,
mohti nanap qaanhtipuy epnit, ank pu sinmuy
qaanhtipuyamuy ep’e. Noqw Christ pi qa pumuy
amun hinhtiqe, sts natavi. 28 Tutavo pipay sinmuy
ga pasiwyungamuy God awwat monwtanalawu.
Noqgw pay God tutavot ayo yudkuhge, Oqgalvasiwnit
akw pas nap Tiy pas suyan pasiwtaqgat put aw sis
pana.

8

Jesus Our High Priest

1 Pw hapi nu pas pavannihgat lavayhtini: Jesus
hin hintanigey pasiwtaqa itamunem God awwat
monwtaviwa; nihge Oveqatsit ep Kaptsitiwhqgat
monw’atsvewayat putvagewat qatuptu. 2 Pam
God Kkiyat ep yeyespit pas aantsawat ep tumalay’ta,
God kiyat pas antsanihqat ep’e. Tutuyqawhqga
pas nap hapi put kihut kita, ga sino. 3 Pi God
awwat monw’iwtaqa hihta kuwahtiput put aw
Ooynigey pu aw hihtuy gdyantanigey ep pan
taviwnwu; noqw Oviy Christ hapi pas pay soon
tuwat hihta ga tavini. 4 Pi as pam tQwagatsit
ep hinnume’, soon God awwat monwini, pi God
awwat momnwit hihta kuwahtiput nat doyhtiwisa,
tutavot an’i. > Ima pi God Kkiyat pas antsani-
hqat Oveqatsit epnihgat gqa pan tumalay’yunwa,
soflawnen pi pam Ovegatsit kihsiwniyat anta; pi

God Kkiyat tuwagqatsit epnihga pas antsanihqat tu-
awi’'ta. Ura Moses hagam God enem hintsatski-
whqgat motsapkit wunuptsinaniqw, God put aw
pangawu: Nu tukwit epeq 0mi hin mataknagw, um
pan sohsok hihta yukuni, aw kita. 6 Ura Aaron ah-
piyvit namivasiwnit pas nuknwat an hintsak-wisa,
pam pi God tutavot aw tOnaniwtanwu; noqw tis pi
Christ hapi namivasiwnit put epnihge pas pavan
nuknwat an hintsaknwu, ispi pam God awiniyat
aw tonaniwtanwuniq’. 7 Noqw pay mohtiwat pasi-
wni ga pasiwta; pay as pam ga pantaniqw soon
pas piw nat ank himuwani. & Noqw pi God put
aw hihta gqa pasiwtaqat tiwahqe pangawu: Meh,
pay hapi nat aw pituni, kita Tutuyqawhqa; noqw
ep pu’ nu Israel-sinmuy- nikanw pu Judah- sin-
muy amumi pahut pasiwnani, ® Ura nu ndmuyatuy
amumi hin pasiwnaqgey ga pan’i. Ura nu hisat
pumuy mayamuy huy’kanw, tutskwat Egypt anqw
pumuy ipwat, amumi hihta pasiwna. Noqw pay
puma ivasiwniy an ga yumosa hinwisq, oviy nu
pumuy amumi qa unanwtavi, kita Tutuyqawhdqa.
10 Nogqw pep pu’ atsve nu Israel-sinmuy amumi
yan pasiwnani, kita Tutuygawhqga: Nu ilavayly
pumuy wuwniyamuy aw tanatani, pu nu sofiawnen
itutavoy unanwayamuy an pénani; NOqw nu pumuy
Tutuygawhqaamni; noqw puma isinomni. 11 Pu
soon hak sinosnway, sen tupkoy tutuqgayne’ aw
pangawni: Um Tutuyqgawhqat tuwi’tani, Kkitani;
pi sohsoyam nuy tuwi’yunwniq’o, sushin’ewakw-
nikanw pu suspavannihqat aqw pahsavoo, 12 Pi
nu pumuy qaanhtipuyamuy ep okwatuwi’taniqee,
pu qaanhintsakpiyamuy, pu nukpanhtuwiyamuy

nu soon papu wnitani. 13 Nogqw pam pumuy
amumi puhut pasiwnaniqey pangawhgq, suyan pi
mohti pasiwni putniqw pay hin’ewayhti. Noqw
himu hin’ewayhtiqa, pu hisattiqa pi papu pay
sulawhtinwu.

9

Earthly and Heavenly Worship

1 Ura God Israel- sinmuy amumi pasiwnage,
hin put enem hintsatskanigat amumi tutapta.
Noqw Oviy puma put enem motsapkit pas dantsawat
wunuptsinaya. 2 Noqw ura motsapkit ihpovewat
ep wihgohi wunu, pu nondspi; noqw put ep
nova pofaiwta; pam yeyespi ura pas Aantsawa
yan tdnwantiwa. 3 Noqw pu ura motsap’uhtist
yupgOymiq piw yeyespi Susqahovariwtaqa
yan tunwantiwa. 4 Pep ura sikavalasivat anqw
tataqtsokpi gatsi, noqw pu pasiwnit ep tatanpi,
sikavalasivat akw ahsupoq nOmiwtaga; noqw ura
put ahsonve sivut anqw ménna tanawtaqa pakiwta;
pam sivu sikavalasivat anqw yukiwta; pu ura
Aaron murikhoat tsiyakqa piw ep pakiwta, noqw
pu ura owavutsqat an pasiwni pey’taqa. > Noqw
ima hihtu Cherubim God lolmat talawnwayat akw
nomiwtagam tatanpit atsvenihgat nakwapni’ta;
noqw ura tatanpit nakwapniat nuokwavihka yan
tunwantiwa. Noqw pay itam kurs hin yep put pas
hin hintaqat pasiwtaqat yuaatotani. 6 Noqw i’
yantaga pas panwat yukiltiqw, ima God awwat
momnwit pay sutsep ihpove yeyespit aw yunte’,
God enem himu hintsatskiwhqgat hintsatskanwu.
7 Nikanw ytumowat pay i’ God awwat pas mohpeq

monwi pas nala ansakis yahsanwuy ep sts pakinwu,
pas unwat yankanw-saa; nen put nénem God
aw matapnwu, pu sinmuy Owihiniwhtipuyamuy
ep’e. 8 Noqw Qahovdriwtaga Hikwsi it akw
itamuy it tutuqayna: Nat mohtiwat kihut
wunuqw, pas susqahovariwuy yeyespit aw
nat uhtsiwta. 2 Noqw pep hintsakpi yep qatsit
tuawi’ta. Puma pi God aw hihihta kuwahtiput
Ooyya; piw put enem hihtuy géyantota. Noqw
namahin pi as hak pantsakq, pam pantaqga
kurs hin put unanwayat anqw qaanhtipuyat ayo
honani. 10 Pi pam tutavo hihta suovaamnihqat-
sa yuaatanwu-puma hihta nondsaniqata, pu
hihta hihikwyaniqata, pu hin napwatotaniqata.
Nogqw pam tutavo pay hak hihkay’ta, hisat
pam sulawhtinigey aw pahsavoo.  11-12 Noqw
pay God itamumi hihta lolmat pasiwnaqw,
Christ itamunem God awwat moOnwinige Oviy
wunuptu; nihge sofiawnen motsapkit an kuyvaqe
sius hagqam susqahovariwhput aw panso paki.
Pam motsapki hin hintanigey pasiwtaqge,
mohtiwat epnihge pas pavan nuknwa, Oviy pi
pam ga tOwaqatsit ep wunu, piw ga sinmuy
mayamuy ahpiy yukiwa. Noqw Christ nap
unway yankanw panso paki, hihihtuy unwayamuy
ga put yankanwo, sen kaplrat unwdayata, sen
wakashoyat unwdyata. Pam panso pakihge itamuy
stis genivo oya. 13 Ura mohti pasiwni yan yukuqw
kurs hagawa hihta akw tuyoy’ewayhtiqw, God
awwat monwi wakasit unwayat, sen Kkaplrat
unwayat akw put mahkwanwu. Pu piw pam
wakasmanat taqtsokiwhqgat qotsviyat kiyit akw

namiqwriwtagat akw put mahkwanwu. 14 Noqw
kurs pam pantaga hakiy tuyoy’ewakwnihqat
kwanw’ewakwtaniqey aw Oqgalay’taqw, Christ pas
nap unwaat tis pi oviy kurs hin itah’'unanway qa
kwanw’ewakwtani, ispi pam Hikwsit stutsepnihqat
an God aw natapge itamunem mokqo. Noqw
pi itam kwanw’ewayhtotige soon papu hisat
hin yesqey pan yesni; nikanw itam God sutsep
gatuhgat enem apiiwyunwni. 15 Yantaqw
hapi oviy pam puhuvasiwnit God- nikanw pu
sinmuy amuhtsave hintsaki. Ura ima hakim
mohti pasiwnit aw yanyungam tutavot ep
qaanhtoti.  Noqw pay Christ mokqe mohti
pasiwnit angw pumuy matavi; nihqe sohsokmuy
wanwayniwyagamuy amunem genit yukuqw, God
amumi hin dawnaqw, puma makiwyaqe sutsep
himuy’yunwni. 16 Noqw itam navoti’'yungw,
haqam hakiy ahkwayfiap himu hin hintaniqa
yukiwtaqw, pay kurs pi hin pan put yuki’taqa ga
mokq, pam aw antanwu. 17 Pi hin hintaniqa
yuki sinot mokq, pep pu’ hihkaytanwu; qa
pantaqw pay nat put pasiwnaga qatuqw, pam ga
Oqalaninwu. 18 Noqw Oviy pay piw i’ mohti pasiwni
pas unwat-sa akw pan yukilti. 19 Nogqw oviy ura
Moses tutavot eq hin ayatiwyaqgat sohsokmuy
sinmuy aawnat, pahsat pu pam wakasmamifiatuy
pu kakapirstuy unwayamuy kuyit enan kuyhta; nit
palaphot-nikanw pu hihta tasagat hyssop akw pam
tutuvenit-nikanw pu sohsokmuy sinmuy put akw
mahkwa; 20 Nihqe pangawu: It unwat akw hapi God
umumi pasiwna. 21 Pupam piw Oviy pan God efniem
motsapkit unwat akw mahkwa, pu pep hihihta

akw hintsatskiwhqgat sohsok piwu. 22 Pu pay pas
ka pép sohsoy himu unwat akw powaiwtaniqat
pan yukiwta; pu unwat qa munvaniwhq, pay
qaanhtipu pas soon ayo yukiwni.

Christ’s Sacrifice Takes Away Sins

23 Noqw oOviy hapi pay himu tawagqatsit
epnihqa kurs hin ga hihtuy unwdyamuy akw
kwanw’ewayhtiwni, pam pi Oveqatsit epnihqat
tuawi’taqee. Nikanw pay himu Oveqatsit epnihqa
hakiy unwayat hihtuy unwayamuy epnihqge pas
pavan nuknwat kurs hin qa kwanw’ewayhtiwni,
it Christ pas nap unwdyat akw’a. 24 Pi pam haqam
kihut pas aantsawat sinot mayat akw yukiwtaqat
ga panso paki, pas antsanihqat tuawi’taqat aw’i;
pam ga pansonit pas hapi oOmiqgatsit aw paki, papu
pas God atpipo itamunem mataqtinige Oviy’o.
25 Piw soon pas pam piép natapmantani, God
awwat mohpeq monwi ansakis yahsanwuy ep
pay hihtuy unwayamuy yankanw panso pakinwugqat
pan’i. 26 Pi as kurs pantaqw, soon pam tliwaqatsit
yayhniwhqat pahpiy qa piép kanavotmantani;
noqw pi yepehaq pam so’nwaveq StUs mataktige,
pas nap natapge, sinmuy qaanhtipuyamuy ayo
yuku. 27 Noqw pay hapi sinom sis so’niqat
pan amunem yukiwta. Noqw atsva pu’ God
pumuy amunem hinwat yukuni. 28 Noqw 0viy hapi
Christ pay sus taviwa, kaysiwhgqamuy amunem
qaanhtipuyamuy nahpe haqgami hintsakniqe
Oviy’o; nihge pam nat piw mataqtini, qaanhtiput
ayo yukuniqe qa Oviynit, put aw tunatyawyungamuy
ayo Oyanige Oviy’0.

10

1 Pi pep hin tutavo kihsit an hihta lolmat
natonigat tuawi’ta; pam ga pas pas antsa pam’i;
kurs pi hin pep hihtuy qdyantiwyagqamuy
ansakis yahsanwuy an yumosa pantsakiwhqa
panso Okiwtagamuy sOs lolmatani. 2 Pi as
pantaniqw ya pam qa panso pay yukiwtani. Ispi
pep okiwlalwagqam sis powatote’, soon papu
hihihta qaanhtiput unanwpeq sunvoti’yunwni.
3 Nogw pi pep put pantsakiwhqgat ep ansakis
yahsanwuy ep qaanhtipu ahoy unaniwnwuy,
4 Ispi soon wakastahtaqtuy pu kakapirstuy
unwaam qaanhtiput haqami hintsanniq’o.
> Paniqw hapi oviy Christ tiwagatsit aw pitutoqe
pangawu: Um hihtuy gdyantiwyagamuy-nikanw
pu Umi doywaqgat ga tunlay’ta; nihge um inunem
tokot na’sasta. 6 Um hihta Gmi tataqtsokwagqat
pu qaanhtiput ep Umi himu Ooywaqat ep qa
nahahlaytapna. 7 Pahsat pu nu pangawu: Meh, God,
nu hapi uhtunatyay hinhtiniqey oviy pitu; pay
ura tutuvenit mupipitagat ep nuy pan péniwta.
8 Ura pam mohti pangawu: Um hihtuy tutavot an
géyantiwyagamuy- nikanw pu Umi Ooywaqat (a
tunlay’ta; um hakiy qaanhtipuyat ep ami hihtuy
tatagtsokwagqat ep qa nahahlaytapna. 9 Pam pan
lavayhtiqe pep pu’ piw pangawu: Meh God, nu
hapi uhtunatyay hinhtinige oviy pitu. Pam Kitahqe
mohtiwat ayo qenitat, anknihqat wunuptsina.
10 Noqw oOviy God tunatyayat ahpiy itam put enem
sutsvo oyiwya, Christ itamunem tokoy sus taviq’0.
11 Ura God awwat momnwit nagavo put kiyat ep
honkahkanw hihta hintsatskanwu; pu pay nat piw

God enem hihtuy gdyantotanwu, soon pi puma
qaanhtiput hagami hintsanyaniq’s. 12 Noqw
pay Christ tuwat sinmuy qaanhtipuyamuy
ep sUs natapge, pep pu’ pam God putvagewat
qgatuptu; 13 Nihge pahpiy put tuwgamat put aw
magqaptsi’yunwniqat pam nuhtay’ta. 14 Pi pam
pas sus natapge God enem sutsvo oyiwyungamuy
pas hin hinyunwnigat pan sts yuku. 15 Pi
Qahovariwtaga Hikwsi piw pas nap put pantaqat
itamuy aawna; Oviy pi ura as pay mohti pangawu:
16 Tt atsva pu’ nu yan amumi pasiwnani, kita
Tutuyqawhqga: Nu unanwayamuy an ilavayiy
tanatani, pu nu wuwniyamuy an itutavoy pénani.
17 Pu nu pumuy qaanhtipuyamuy- nikanw pu
nukpantuwiyamuy papu ga uni’tani, Kita.
18 Nogqw God hakiy qaanhtipuyat put anqw
yukuqw, pep papu qaanhtiput ep himu niniwhga
sulawni.

Let Us Come Near to God

19 Yanta hapi, itupkomu; noqw oviy itam Jesus
unwdyat aw yankahkanw qga tuhtuskahkanw
hagam susqahovariwhput aw  yunhninigw
itamunem qeni. 20 Pi Jesus Christ pas nap
tokoy ahpiy sofiawnen itamunem pOhut taytaqat
yuku; noqw put tokoyat motsap’uhtsit antagat
an itam God aw yunta. 21 Pi Christ itamuy
God timuyatuy amunem put awwat mohpeq
monw’iwtagey ep wunu. 22 Noqw Oviy itam suan
unanway’kahkanw, ga hin pévewnayakahkanw,
God aw tuptsiwni’kahkanw put aw o6kini,
itah’unanway Christ unwayat akw pahomiwyungat
navoti’kahkanwo, hakiy kuayit akw tokoy

pahomhgat pan’i. 23 Pas itam qa wiwsiyakahkanw
God aw tuptsiwni’yungey gqa qge’totini. Pi 1’
hak hin hintaniqat lavayhtiga pas soon ga
dantsani. 24 Puitam hin nanami unanway’yunwniqey
pu lolmat hintsatskanigey nauv’nanwnayani.
25 Ttam sOvo tsotsvalyaniqey qa qe’totini,
hagawatuy amun’i; itam gqa pumuy amun hinwist
nauv’nantoynayani, tis oviy’o, talonnit aw pitutoqw
itam navoti’yungee. 26 Ispiitam as hihta pas suyan
pantagat nanaptakanw, tuwat nap itahtunatyay
an hinwise’ qaanhtotiqw, pay ahpily pas qga
himu hagam papu itahqaanhtipuy ep niniwni.
27 Panis-sa hak pan hintsakqa navoti’taqw, God
sinmuy sohsokmuy amunem hinwat yukune’,
tuwgamuy amuhpewi itsivuy mahtakne’, qohit
akw pumuy hovalani. Noqw hak it navoti'te’,
tsawiniwkanw magqaptsi’tanwu. 28 Ura pi hak
Moses tutavoyat qa kaptsi’taqw, hakim 16yom sen
pahyom put navoti’yungam pan lavayhtotiqw,
momnwit put ga 0kwatutwat ninayanwu. 29 Noqw
hak God Tiyat pévewnaga hin tis pas pavan
nuhtsel’ewakw sivihpit hihkay’vani. Pam pi
Qahovariwtagat Hikwsit God nuokwayat hakiy
aw noahqat qahihtata, piw Christ unwayat aw
wukukuyku, namahin pi as God put unwat akw
put aw pasiwnat, nénem put sutsvo tavi. 30 Pi
itam God yan hingawhqat tuwil’'yunwa: Ason
nu hapi hakiy enem naoyni; ason nu hihta ep
hakiy aw ahoytamantani, kita Tutuygawhqa;
pu piw yanwata: Tutuygawhga sinomuy hin
yukunani. 31 Pi pas God qdtuhqat mapqolmiq
posnaniqw, pam nuhtsel’eway’o. 32 Nikanw pay

kurs uma umuhhisatqatsiy an wuawayani. Ura
umuh’unanway talawvaqw, uma qaan’ewakw hihta
an kananvotyakahkanw an kikuyva. 33 Umunaqw
hagawat sinmuy amutpik Kkananvotya, piw
okiwhinyunwa; noqw umuhsunwamuy pan
okiwsahsanyaqw, uma pumuy amumum
kananvotya. 34 Oviy pi ura uma sivihpit an
tanawtagamuy Okwatutwa; pu hihta umuhhimuy
hovalayaqw, uma put ep ga hin unanwtoti, suyan
pi uma Ovegatsit ep hihta pavan nuknwa, pu pas
ga hinhtinwugat himuy’yunqey navoti’yunge
oviy’o. 35 Oviy uma umuhqgapevewniy ga anqw
lasyani. Pi kurs uma yumosa put an hinwise’,
hihta a’n6 hihkay’taqat dmahtotani. 36 Pay uma
kurs hin sohsok hihta an gqa nakwhani’yunwni;
nen uma God tunatyayat an hinwisq, pam umuy
hin aawnaqat uma put makiwyani. 37 Pay nat
hihsavoniqw i’ hak pituniga soon ga angwni, nen
soon sOwuni. 38 Noqw i’ hapi stlantaga qapévewniy
akw qatsit tuwani; nikanw kurs hakiy pay ahoy
tuw’qaltiqw, soon nu put ep hahlayni. 39 Noqw
pay itam an hakimuy tuptsiwnit angw ahoy
tw’qaltotige ayo maspiwhqamuy gqa amunyunwa.
Pi itam hapi tuptsiwnit an ahsupoq hinwisq,
itahhikwsi ayo yamakni.

11

Faith

1 Itam qapévewnit akw hihta itahnoyiy aw
yOrikyaniqey navoti’yunwa, pu put ahpiy hihta qa
matakqat pas suyan mamatsya. 2 Pi hisatsinom
gapévewniy ahpiy lomayuaatiwya. 3 Itam

gapévewnayaqey aw tutwaqw kurs tawaqatsi God
lavayiyat akw vyukilti; noqw Oviy himu yan
matakyaga pay hihta matakyagat gqa put angw
yukilti. 4 Ura Abel gapévewnage Cain epnihqe
pavan nuknwat God aw hihta tavi; nihge put
ahpiy pay kurs pam suantagey panwat matakti;
God put kuwahtipuyat Omahtagey akw put
pangawu; noqw pay as Abel mokpu- nikanw
nat put tuawi’ta. 5 Ura Enoch gapévewnaqe
mokiwuy anqgw ga yuku, nikanw Omiqatsit aw
nahlakiwa. Nihqe pam ga natuwiwa, God
pansoq put nahlaknaqw oOviy’o. Pi pam nat ga
nahlakniwht, pam aw lomanavotniwta, pam
God unanwve hinmage Oviy'o. 6 Nogw pay
hak ga tuptsiwe’ kurs hin God unanwveni; pi
God awnihga pay pam pas suyan qatuhge put
hepnumyaqamuy kuwahtiput maganwugat kurs
hin ga tuptsiwni’tani. 7 God nat hihta ge’yaqat
anwu pay Noaht aawnaqw, pam gapévewnaqe
put kaptsita; nihqe pakihut maskatage timuy
ayo nodnakna. Put hapi akw pam yep qatsit
tunatyayat an hinwisqamuy qalomahinwisqat
mahtakna; noqw pam suantaniqat God yan put
lavayhti, hak God aw tuptsiwhqga hin suantagat
pan’i. 8 Ura God Abraham wanwayhqe, put
hagqam tutskwat ason makiwniqey aqwniqgat
aw tutapta. Noqw Oviy pam gapévewnage God
aw tugayvastage nap tutskway anqw nakwsu,
hagaminihqey qa navoti’kanwo. 9 Ura pam
gapévewnage haqam tutskwat aw awiniwtaqat
ga ep sinonihgey pan hinnuma; ura pam motsapkit
an ki'tinuma. Nogw ura Isaac-niqw pu Jacob

puma piw put an hinnuma; ura God pumuy
tutskwat mdaqaniqey piw aawnaq’6. 10 Abraham
pi wuhkokitsokit huruwunuhqgat God ahpiy
yayhniwhqat piw yukiwhqgat aw tayma. 11 Ura
God Sarah Abraham nomayat ti’'vanigat put aw
pangawu. Nogw pam put hinhtiniqat qapévewnaqge
no’yiltiqe tsakw tavi, namahin pi as pam papu pas
an ruhpakiwkanwo. 12 Paniqw hapi oviy i’ hak pay
mokput antaqat ahpiy tokpelat anhge sotuy amun
qaan’ewakw hintaqam aniwhti, pu patuwaqatsit
qalavage tuwat soon hak pohtoylaniqat pan’i.

13 Ima sohsoyam qapevewnayakahkanw qatsiy
ktkuyva, himu amumi awiniwtaqat qa ep Okit’a,
pay pénis-sa yavoq put tutwaqee; nihge pas suyan
put pantaqgat pas natuptsiwnaya, nihqe Omahtota,
pay puma qa pep tliwagatsit ep sinomnikanw pay
pange hak hinnumyaqey pangaqwa. 14 Pi pan
lavayi’'yungam suyan pi hagqam kiy hepnumya.
15 Kurs pi hin as puma haqaqw nonakqey
aqwhagami tunatyawyunwe’, qa hisat pay
ahoy aqwye’ genitutwani. 16 Noqw puma hapi
hagam pas nuknwat qatsit Oveqatsit anqwnihqat
tunatyawyunwa. Paniqw hapi oviy God pumuy
Tutuyqawhqaamnihgey pan tunwantiwnigey
suhtaq’ewa, pam pumuy amunem wuhkokitsokit
na’sastaqe oviy’o. 17God Abraham aw tuwantaqw,
pam gapévewnaqe Isaac God aw tavi, nihqge 1’
hak tiy put aw awinit pasiwtaqa pas sukw tiy
kuwahti. 18 Ura God put aw pangawu: Ason Isaac
timat uhsinomni, yan’i. 19 Pay kurs pi hin God
put ahoy tataynanigey gqa panhtinigat pam wuiwa
namahinpi as mokni; noqw Oviy pangawniqw pay

soflawnen pi pam panqw put kwusu. 20 Ura Isaac
gapévewnage timuy Jacob-nikanw pu Esaut pumuy
nat hihta hintaniqat ep pumuy 0gala. 21 Jacob
gapévewnage ura mokiwuy aqw hayinwnage,
Joseph timuyatuy 10gmuy Oqala, nihge naténpiy
akw moto’kanw God aw okiwlawu. 22 Joseph
gapévewnage atsiso’nwamiq pituhge, Israel
timuyatuy hagamiyanigat mahtsikna; nihge 6qayat
hin hinhtotiniqat pas tutapta. 23 Moses tihtiwhg,
naat- niqw pu yuat puma God gapévewnage
payhkomuy mumuyawhtuy an put tupki'ta, yaw
pam suhimuniqw Oviy’0o, puma monwit hin yukiyat
ga mamgqasqee. 2% Moses wunwqge qapévewnage
Pharaoht tiyat manat tiatnihgey pan tinwantiwniqey
ga nawakna. 25 Tatam pay God sinomuyatuy
amumum hihihta an kananvotnigey namorsta,
gaantagat hahlayhpit ep hihsavo hahlayniqey
epnihgee, 26 Christ tutukpanhqatsiat Egypt epeq
hihihta nunuknwat epnihge pas pavannihgat pan
aw wuwagee, pl pam pan put tunatyat ep hihta
akw tayawinpit pas antsay’tage oviy’o. 27 Pam
gapévewnaqge Oviy Egypt- tutskwat tatamhta,
monwit itsivuyat qa mamgqast’a; pas pam hakiy
gataymatagpuvanihqat tuway’tage pan hihta
an kuyta. 28 Pam gapévewnage mafiat unwdyat
hotsiwat Ovage pu dnan’ik wiwtsi, piw mafat sikwit
tuhpet nosa; noqw Oviy motitihtiwyagamuy
totimuy gdyatoqa gqa pumuy amumi may’tat,
amutsva ylumosa ahpiy’o. 29 Ura Israel- sinom
gapévewnayaqe Palavatuphat ange’ tutskwat
lakput an ayo ndna; noqw as Egypt anqw
sinom put tuwantotat, padysoa. 30 Israel-sinom

gapévewnayaqge tsane’sikis talat an Jericho-
kitsokit qoqOnyaqw, ép kihut tuhkwaat sapumhti.
31 Nogw ura tokoy huhyaqa, Rahab, qapévewnaqe
gatuptsiwni’yungamuy amumum ga sSulawhti,
pi hakim Kkitsokimi nanauyve pohtamagam put
aw pitugw, pam pumuy amumi unanwtapgee.
32 Nogqw ya sen nu nato piw hingawni? Pi nu
hagawatuy tuawi’taniqw soon an tuwaniy imuy
amuptsiwtani: Gideon, pu Barak, pu Samson,
pu Jephthah, pu David piwu, pu Samuel, pu
God lavayaymuyatuyu. 33 Ima qapévewnit
ahpiy hage’ momnwituy sinomuyatuy anwutota;
suan yésiwnigat aniwnaya; hihta awiniwyunqat
ep Oki; pu wukotohohtuy moayamuy utatota;
34 Uwinwuy a’né mukiyat tokaya; sipwuvahpit
galayat angw ayo ipwaniwya; qa 0qawi’kahkanw
a’no honvitoti; ndnaywaqe a’nd Oqgaltoti; tuwgamuy
taq’oyiyamuy tatslakna. 35 Momoyam timuy
so’qe ahoy tatayyaqgw amumi yorikya. Pétu
mataviwyanigey qa nanakwhagqe, hihta qaan’ewakw
an okiwsaniwya; puma hisat ahoy yesvaniwniqat
epeq pavan nuknwat qatsit aw- sa taywisqe
Oviy’o. 36 Pu pétu amumi qaan’ewakw tututsiwya,
pu wuvahtinumya; hikis pas sOmiwya, pu
sivikiva tanatiwya. 37 Puma tatatupniwya;
siyarat akw nahoy tutkitiwya; unaheviwya;
sipwuvahpit akw qdyantiwya; okiw kanelvuhkat,
pukapirsvuhkat yuwsi’kahkanw ange’ hinnumya;
hihta nastayakahkanwo; hihta akw okiwhinyunge
kananapta. 3% Yep qatsi pumuy ga hihkay’ta,
puma okiw haqge’ qayésiwhpuve hinnumya,
tuhtukwivaa, pu tuhsovaa, pu tutskwat an

koroiwyungat an’a. 39 Ima sohsoyam gapévewniy
ahpiy lomanavotniwya; noqw pay God pumuy
hihta dawnage pumuy nat qa maqa. 40 Nikanw
itamunem hihta pavan nuknwat pasiwnaqe, puma
itamum sumiyankahkanw pasiwnayaniqat pan
yuku.

12

God Our Father

1 Noqw itam it akw monwvastotigamuy akw
ndyakiwtage, Oviy itam ga nan’ekni’kahkanw
nanamunwani; nen a’né yuhtukni. Itam sohsok
hihta puptut o’yani, pu sohsok qaanhtiput

itamuy nuy’yungata. 2 Ttam Jesus aw- sa
taywisni, itahqapevewniy yayhnaqat pu yukuhgqat
aw’l. Pam hapi hahlayhpit makiwniqey

tunatyawkanw nahoylehtsit ep mokqgey an
kuyva, nahaman’ewakw qga hihtatat’a, nihqge
God monwatsvewayat putvage qatuptu.
3 Nogw Oviy uma put an wiwayani, hin pam
nakwhani’taqata, hakim gaanhinwisqam put
aw rohombhtotiq’6. Uma put an wiwaye’, soon
wuwanmamanwuy’yani, pu Okiwhtotini. 4 Uma
ga hagawa qaanhtiput aw rohomnumhgqey ep
moki. > Ya tutuveni umuy God timatnihgat pan
Okwhantagat uma pay suhtokya? Ura yan pey’ta:
Itii, Tutuyqawhqga un Okwhantagw, um put qa
paysoqtani, pu pam un sivintoynaqw, um put
ep ga pas unanwmokmantani. ¢ Pi Tutuyqawhqga
hakiy aw unanway’te’, hakiy okwhanwu, pu qa
hakiy tiy kwusuhgey qa wuvahtanwu. 7 Kurs
uma Okwhaniwyaqey an kuyyunqw, pep hapi pu’



HEBREWS 12:8 XXX HEBREWS 12:16

God umuy timuy’taniqey pan tumaltani. Puyaw
hagam hakiy tiat nayat ahpiy qa 6kwhaniwa? 8 Pi
itam sohsoyam hihihta ep 0kwhaniwya; noqw kurs
hak ga hihta ep Okwhaniwe’, pep pu’ sofiawnen
pam pay hakiy qa puwsunwaykanw tihtaqat
tiyat antani, nihge pay qa God tiatni. 9 Yep
gatsit ep itanam itamuy Okwhantotaqw, itam
pumuy kaptsi’yunwa. Noqw ya sen itam tis
hihikwsimuy yukuhgat aw tlgayyunwe’, soon ga
yesni? 10 Itanam pi pay as antsa pan unanwtote’,
hihsavo itamuy okwhantotanwu. Noqw God hapi
itamuy akw monwvastotinigat Oviy panhtinwu,
itam put an gahovariwyunwniqat oviy’o. 11 Noqw
nap hak 6kwhaniwhgey ep soon hahlayhtimantani;
nikanw pay atsva hak put an kuyve’ kwakwhat
unanway’vanwu, piw suan hinmanwunigey
tuwi’vanwu.

Instructions and Warnings

12 Oviy hakiy unanwmokq, maat suhayiwtaqw
uma Ogqalayani; pu hakiy tamoat gqadqawi’'taqw
uma put honvitotani. 13 Nen uma sofiawnen
hakimuy kukyamuy enem suwip poOhtotani; nap
hisat hakiy kuk’at qa pasiwtaqat 6qaat ruhpakni;
pam qa panhtit qalaptuni. 14 Uma sohsok-
muy amumum kwakwhat qatsit an 0@’qalyani,
pu gahovarsqatsit an’a. Put uma nastaye’, soon
Tutuyqawhqat aw yorikyani. 15 Uma pas tu-
natyawwisni, taq sen hagawa God nuokwayat qa
akw monwvastini, taq nap hisat hak ttsagat a’no
tsivot anhte’ wiithaknihgamuy hovalani. 16 Uma
tunatyaltotini, taq nap hisat hagawa tokot soko-
plawni; sen yep qatsit-sa aw tunatyawtani, Esaut

an’i. Ura pam motitinihge makiway sts nOsnigey
aw aptsiwtaqat Oviy put nahoynwa. 17 Noqw
ura ahpiy pantagw, put naat put 6qalaniqat pam
nawakna. Noqw pay ayo noiwa, soon kurs pam
hiniwhtiqat alontaniqw Oviy’o, ndmahin pi as ura
okiw pas pakkanw hin put aléntanigey hepta. 18 Pi
uma tokwit Sinait ga aw oki, imuy Israel-sinmuy
amun’i. Ura pam tukwi uwiwikanw pamesit akw
nomseekiwkanw, qatala, pu piw huk’ohpokiwta.
19 Pu pangw hak t6tokge hingawlawhg, puma put
tonayat nanapta; nihqe puma put nanaptaqe, as
pam papu ga pumuy amumi yuaataniqat okiw yan
tQvintota, 20 Pas kurs puma soon hin tutaptiwhqat
an kuyyunwnige Oviy’o, pi ura pangawu: Nikanw
hikispi pay himuvohko takiwt aw tonokgq, pay tatam
uma put tatatupninayamantani, sen lansat akw
ninayamantani. 21 Noqw ura kurs pi pas nuht-
sel’ewakw soniwhq, oviy Moses pangawu: Pas nu
pavan tsawnage, tururuyku. 22 Pi uma hapi tukwit
Zion aw Oki, pu pas qatuhqat God wuhkokitsokiyat,
Oveqatsit ep Jerusalem aw’i; God honviaymuyatuy
gaan’ewakw hintagamuy amumii; 23 Pu stimi tso-
vawtaqamuy mohti tihtiwhqat aw tOnawtagamuy
tunwniam Ovegqatsit ep pey’ yunqa pumuy amu-
mii; pu sohsokmuy amunem hin yuki'magat
God aw’i; pu an suan hinyungamuy sinmuy hik-
wsiam hinyunwnigey an pas pasiwhtotiqamuy
amumii: 24 It puhuvasiwnit ep God-nikanw pu
sinmuy amuhtsave hintsakqgat Jesus aw’i; pu
put unwayat wiwtsiniwyaniqat Abel unwayat ep-
nihge pavan hihta nunuknwat tuawi’taqat aw’i.
25 Uma tunatyaltote’ hakiy donaqw yuaataqat aw

tlgayyunwni. Susmataqpi ima hakiy tawaqatsit ep
yuaaykugat aw ga tlgayyungam pas ayo ga nona.
Noqgw pay tis itam hakiy onagw yuaaykuqgat aw
ga thgayyunwe’, kurs hin ayo nonakni. 26 Ura
hakiy tOnaat ephaqam pas tawaqatsit tayayayk-
ina; nogqw pu’ hapi pam hinhtiniqey lavayhtige
pangawu: SUs piw nat nu ga tuwagqatsit-sanit pay
Ovegatsit enan tayayaykinani. 27 Noqw pam sis
piw sohsok hihta tayayaykinanigey pangawhge,
hihta tayayaykuqat sohsok sulawhtinigat pangawu;
pay an hihta yukiwhqat hapi; nogqw an himu
soon wayayaykuniqa hirs honvani. 28 Noqw oviy
hapiitam monwtunatyat pas soon wayayaykuniqat
makiwyaqe, itam put ep God tsuyakyani; nen itam
kaptsi’kahkanw pas hihtay’kahkanw put aw oki-
wlalwe’, put unanwveyani. 29 Taq aw itahyantaqa
God go6hi hihta tsohtso’nanwugat anta.

13

How to Please God

1 Uma  nanatupkomuy amun  nanami
unanway’yunwniqey qa haqami ge’totini. 2 Uma
hakimuy ga umuhtuwimuy pasyanigey da
ayo yuykuyani, taq hagawat panyunge ga
navoti’kahkanw kurs God honv1aymuyatuy pasya.
3 An sivilalwagamuy uma uwni’yunwni, pas
amumum panyungey pan I; puuma gahahlayhpit
an Kananvotyagamuy wni’yunwni, pay uma
piw amun tokoy’yunge Oviy'o. 4 I’ ndmagqtsi
sohsokmuy amuhpiy kaptsiwtani, pu put qa
hak tuyoy’ewakwtani; nikanw hapi imuy an
nahuhyayagamuy amuhpa’  hinnumyaqamuy

pu tokot sokoplalwagamuy pay ason God hin
yukunani. > Uma hihta tunlay’tagat gqa pan
gatsi’yunwni, pay uma hihta himuy’yunwe’ put
ep nakwhani’yunwni; pi ura pam pangawu:
Soon nu un tatamhtani, kita. © Noqw oviy pay
itam tatam ga ndanahtsopyakahkanw pangaqwani:
Tutuyqawhqga nuy paanwni’ta; noqw sinom nuy
hintsatsnaniqw, nu soon amuhpe tsawiniwtani.
7Umumi tunatyawyungam God lavayiyat umumi
yuaaykuyagamuy uma u’ni’yunwni; uma pumuy
hin hinwisqat aw wiwantote’ amun gapévewnit
an hinwisni. &Jesus Christ hin tavoq hintagey nat
panta plu, pu yahpiy sutsepni. 9 Uma hihintaqat
alonot tutuqayhpit qa akw itahqapevewniy anqw
lasyani. Pay hakiy unanwaat God nuokwayat akw
hirs’iwtaqw pam put enem lolma, i’ ndsiwhqa
put hintsatskagamuy ga monwvastapnagat ga
put akw’a. 10 Pi itam nap itahtuwiy an God
aw nawakintota. Noqw ima Jerusalem ep God
kiyat ep tumalay’yungam soon put ep itamum
hintsatskani. 11 God awwat mohpeq monwi
gaanhtiput ep kapirat ninat, unwayat yankanw,
hagqami pas aantsawat aw pakinwu. Noqw
pay honviayaat put tokoyat hagam hakyesqat
kwayfiavohagami yawme’, pep put taqtsoknwu.
12Noqw oOviy piw Jesus pas nap unway akw sinmuy
kwanw’ewakwtaniqge Oviy kitsokit kwayfiavehagam
kanavotge moki. 13 Noqw oOviy itam hagam
hakyesiwhqat ithpo put awyani; nen itam put
amun qalomalvayhtiwyani. 14 Pi itam Kkitsokit
Sutsepnihgat yep nastaya, pi itam sukw pitunigat
tunatyawyunwa. 15 Noqw Oviy itam God aw

Nanoayani, it nu pangawu: Itam itahmoay akw
put tayawnayani, piw put aw kwakwhatiwisni,
Jesus Christ an’a. 16 Nikanw uma lolmat
hinhtotiniqgey, pu hihta akw hakiy paanwayaniqey
ga suhtok’iwyunwni, pi put pavantagat God aw
noiwwisgat ep pam hahlayi. 17 Uma umumi
monw’iwyungamuy amumi tlgayyuhwe’, amumi
nanakwhani’'yunwni, taq puma umuhhikwsiy aw
tunatyawwisa. Nogw soon puma tumalay ep God
aw ga lavayhtotini. Nogqw uma pumuy amumi pas
tlqayyunqw, puma hahlaykahkanw lavayhtotini.
Nikanw putuiwkahkanw lavayhtotini kurs uma
amumi ga tdqayyunq’d6. Noqw pam pantaqa
umunem qalomahintani. 18 Uma itamunem
nawakinwisni, pay itam itah’unanway pasiwyungey
as ga ndanahtsopya, sohsok hihta an pas qaatsat
hinwisniqgey suhtaq’ewyakahkanwo. 19 Nikanw nu
as tis pas Its umumi ahoy mataviwnigat Oviy uma
yan hinwisnigat nu okiw umumi yan nawakna.

Prayer

20 God hapi hakiy kwakwhat unanwtoynanwugqga;
pam hapi Itahtutuygawhqay Jesus Christ,
kanelmuy amumi suan tunatyawmagat,
mokiwuy anqw ahoy tatayna, ura pam nap unway
akw itamunem stis namivasiwnaq’o. 21 Okiw nam
pam umuy hin hinyunwnigey pasiwyunwnigat
umunem pan yukuni, uma sohsok hihta an put
tunatyayat an hinwisniqat Ooviy’o. Nam pam
umuhpiy tayawniwniqey put tumalay’taa, Jesus
Christ an’a. Nam pam yumosa aqwhaqami
tayawintiwaa. Nam antaa.

Final Words o ]
22 Nogqw nu okiw umumi pangawni, itupkomu:

Uma Okwhanpit lavayit aw gqa rohomwisni. Pay
nu hikiqw lavayit umumi péna. 23 Uma itahtupko
Timothy sivikinagw mataviwhqat navoti’yunwni.
Nogw ason pam Its pitugqw nu put amum umumi
yOrikni. 24 Uma umumi monw’iwyungamuy
sohsokmuy inunem Ogalanwisni, pu sohsokmuy
God sinomuyatuyu. Ima Italyt angw sinom
umuy Ogalaya. 25 Nam God nuokwaat sohsokmuy
amumum yantaa. Nam antaa.

